
Rapport frå utval speiding, Ryvarden krets 2011
Utval speiding er ansvarlege for å gjennomføra kurs i kretsen.
Utvalet som består av Øystein Østensen, Helga Kroka, Audun Økland, Jostein Nesse, Tove Midtskog og Ole Jacob R. Ottesen har i 2011 hatt 3 møter for å planlegga kurs. Utval speiding har hatt ansvaret for følgande arrangement:

Kretsens helg, våren 2011
· PEFF kurs, avlyst grunna få påmeldte
· 12. mars, Leiarkurs, Nyingen, Sikkerhet på tur og Førstehjelpskurs. Her forsøkte me ein vri og inviterte til modular frå fleire kurs. Det var mogeleg å delta fredag kveld, Laurdag formiddag til sundag morgon eller sundag frå kl 10 – 15. Dei som ynskte å ta alle modulane kunne delta heile helga. Her var det i utgangspunktet 7 påmeldte. 2 Meldte frafall ganske seint. Dessverre vart det sjukdom hjå 2 av stabsmedlemmane og kurset måtte avlysast.

Kretsens helg,  hausten 2011

· PEFF kurs, Arranger på Skår speidargruppes leirområde på Skår. Takk til Skår for stor velvilje då me ville låna området. Her var det 14 påmeldte, 10 av dei møtte og 8 fullførte. Dei som møtte på kurset var svært engasjerte og kjekke deltakar,  som me ynskjer å sjå att på PEFF-kurs til våren. Håpar det er mange andre som også ynskjer å delta på neste kurs. Helga Kroka og Audun Økland var i stab og ansvarleg for kurset.
· Leiarkurs, emnekurs, Båtførarprøven. Grunna relativt lavt antall deltakarar på dei siste leiarkursa i kretsen ynskte me å prøva noko nytt. Valde å setja opp Båtførarprøven som eit kurs gjennomført på ei helg. Dette slo godt an og heile 16 deltakere meldte seg på og gjennomførte kurset. Ei stor takk til Øystein Abrahamsen frå Vea, som stilte opp som instruktør for kurset. Takk også til Vea speidargruppe for lån av huset deira. Det var eit omfattande kurs med mykje pensum, som skulle gjennomgås på ei helg. Deltakarar og instruktør sto på frå tidleg til seint. Eksamen vart gjennomført på sundag ved godkjent eksamenskontor.
Det viste seg å vera ei utfordring å få til økonomiramma rundt kurset. Det var større utgifter til eksamen, bøker og materiell enn me såg for oss. Heldigvis fekk me 5000,- i støtte til kurset, frå Maritimt opplæringskontor i Haugesund. Takk for at dei stilte med sponsing. I tillegg stilte Studieforbundet Natur og Miljø sporty opp og godkjende dette som eit støtteberettiga kurs. I staben for kurset var Øystein Østensen og Tove Midtskog.
Øystein Østensen
Leiar, utval speiding

